
Risalah Maklumat Ubat untuk Pengguna (RiMUP) 

ENHANCIN TABLET  
Amoxicillin/ clavulanic acid (500mg/125mg) 

Apakah kegunaan Enhancin Tablet 
 
Enhancin Tablet digunakan untuk 
merawat jangkitan berikut: 
 jangkitan saluran pernafasan 
 jangkitan saluran air kencing  
 jangkitan kulit dan tisu lembut (cth.  
 bisul, luka) 
 jangkitan pergigian 
 jangkitan tulang dan sendi 
 jangkitan lain 
 
Bagaimana Enhancin Tablet 
berfungsi 
 
Enhancin Tablet adalah antibiotik yang 
mengandungi amoxicillin dan 
clavulanate, yang berfungsi dengan 
membunuh bakteria penyebab jangkitan.  
 
Sebelum mengambil Enhancin Tablet 
 
- Bila tidak boleh mengambil  
Jangan ambil Enhancin Tablet jika anda: 
 alah kepada amoxicillin, 

clavulanate, antibiotik lain dalam 
kumpulan penisilin atau antibiotik 
serupa yang dipanggil 
cephalosporins atau apa-apa bahan-
bahan lain ubat ini (disenaraikan 
dalam Maklumat Lanjut). 

 pernah mengalami masalah hati 
atau penyakit kuning semasa 
mengambil antibiotik. 
 

Sekiranya anda tidak pasti sama ada 
anda perlu mengambil Enhancin Tablet, 
bincang dengan doktor atau ahli farmasi 
anda. 

- Sebelum mula mengambil 
Beritahu doktor anda jika anda: 
 mempunyai demam virus 

(contohnya: selesema biasa) 
 sedang dirawat untuk masalah hati 

atau buah pinggang 
 tidak kerap membuang air kecil 
 
Sekiranya anda tidak pasti jika mana-
mana yang di atas berlaku kepada anda, 
berbincang dengan doktor atau ahli 
farmasi anda sebelum mengambil 
Enhancin Tablet. 
 
Mengandung dan menyusukan anak 
Amoxicillin/ clavulanate potassium akan 
dirembes ke dalam susu ibu.  
 
Dapatkan nasihat doktor atau ahli 
farmasi jika anda mengandung, 
merancang untuk mengandung atau 
sedang menyusukan anak sebelum 
menggunakan sebarang ubat. 
 
Elak menggunakan ubat dalam masa 
tiga bulan pertama kehamilan melainkan 
jika dinasihatkan oleh doktor. 
 
- Jika mengambil ubat-ubat lain 
Anda harus memberitahu doktor anda 
jika anda mengambil  
 Probenecid dan allopurinol 

(digunakan untuk gout) 
 ubat-ubatan yang membantu 

menghentikan pembekuan darah 
(seperti warfarin) 

 Pil mencegah kehamilan yang 
mengandungi estrogen. Anda harus 
mengambil langkah berjaga-jaga 
tambahan untuk mencegah 
kehamilan semasa menggunakan 
Enhancin Tablet 

 Methotrexate (ubat yang digunakan 
untuk merawat barah atau penyakit 
keradangan sendi) 

 
Beritahu doktor atau ahli farmasi anda 
jika anda mengambil sebarang ubat-
ubatan lain, termasuk apa-apa yang anda 
dapatkan tanpa preskripsi dari kedai 
farmasi, pasaraya atau kedai makanan 
kesihatan anda. 
 
Cara menggunakan Enhancin Tablet 
 
- Berapa banyak harus digunakan 
Ikuti semua arahan yang diberikan oleh 
doktor atau ahli farmasi anda dengan 

berhati-hati. Ianya mungkin berbeza 
dengan maklumat yang terdapat dalam 
risalah ini 
 
Doktor anda akan memberitahu anda 
berapa banyak Enhancin Tablet yang 
anda perlukan. Ianya bergantung kepada 
jenis jangkitan yang ada. 
 
Tablet hendaklah ditelan kesemuanya 
tanpa kunyah 
 
- Dewasa dan kanak-kanak seberat 40 

kg dan lebih 
Dos biasa ialah 1 biji dua kali sehari 
untuk diambil selang 12 jam. 
 
Untuk jangkitan teruk dan jangkitan 
saluran pernafasan, dosnya adalah satu 
biji 625 mg setiap 8 jam. 
 
Tablet tidak sesuai untuk kanak-kanak 
dengan berat badan kurang dari 40 kg. 
 
- Individu dengan masalah buah 

pinggang dan hati 
 Jika anda mengalami masalah buah 

pinggang atau hati, dos anda 
mungkin akan diubah oleh doktor. 

 
- Bila perlu digunakan  
Ambil Enhancin Tablet ketika mula 
makan.  
 
- Berapa lama perlu digunakan 
Gunakan Enhancin Tablet untuk jangka 
masa yang ditetapkan oleh doktor anda. 
 
Jangan ambil Enhancin Tablet untuk 
lebih daripada 2 minggu. Beritahu 
doktor anda, sekiranya anda masih tidak 
sihat. 
 
Adalah penting untuk melengkapkan 
preskripsi doktor anda dengan penuh, 
walaupun anda mula berasa sihat. 
Jangkitan mungkin bertambah teruk atau 
kembali sekiranya anda tidak 
melengkapkan tempoh rawatan. 
 
- Jika terlupa menggunakan 
Ambil dos yang terlepas sebaik sahaja 
anda ingat. Jika hampir tiba masanya 
untuk dos seterusnya, tunggu sehingga 
kemudian untuk mengambil ubat dan 
langkau dos yang terlepas.  
 
Jangan ambil dos berganda untuk 
menggantikan dos yang terlepas. 

- Jika menggunakannya secara 
berlebihan (terlebih dos) 

Hubungi doktor anda dengan segera atau 
pergi ke Jabatan Kecemasan hospital 
terdekat, jika dos berlebihan telah 
digunakan. Ini perlu dilakukan 
walaupun tiada sebarang kesan 
keracunan atau rasa tidak selesa. Anda 
mungkin memerlukan perhatian 
perubatan segera. 
 
Penggunaan ubat ini secara berlebihan 
mungkin menyebabkan gejala pada 
sistem penghadaman, kristal dalam air 
kencing atau sawan. 
 
Semasa menggunakan Enhancin 
Tablet 
 
- Perkara yang perlu dilakukan 
Guna ubat anda mengikut arahan doktor  
 
Beritahu pada doktor, doktor gigi dan 
ahli farmasi yang merawat anda bahawa 
anda sedang menggunakan Enhancin 
Tablet. 
 
Beritahu doktor anda segera jika anda 
hamil semasa mengambil ubat ini. 
 
Ambil Enhancin Tablet hanya dengan 
preskripsi doktor 
 
- Perkara yang tidak boleh dilakukan 
Jangan berhenti menggunakan ubat ini 
kecuali diarahkan oleh doktor anda.  
 
Jangan mula menggunakan sebarang 
ubat baharu tanpa berbincang dengan 
doktor atau ahli farmasi anda. 
 
Jangan berikan Enhancin Tablets kepada 
sesiapa, walaupun mereka mempunyai 
simptom atau keadaan yang sama 
dengan anda. 
 

- Perkara yang perlu diberi 
perhatian 

 

Memandu dan menggunakan mesin 

Ubat ini mungkin mengganggu 
keupayaan anda untuk memandu atau 
mengendalikan jentera, Jika ubat ini 
membuat anda pening, memberi anda 
reaksi alahan atau sawan, jangan 
memandu atau menggunakan mesin dan 
hubungi doktor anda dengan segera. 
 
 
 
 

Ujian darah dan air kencing 
Sekiranya anda perlu menjalani ujian 
darah (ujian Coombs atau Aspergillus 
EIA) atau ujian air kencing (untuk 
glukosa), beritahu doktor atau jururawat 
anda bahawa anda sedang mengambil 
Enhancin Tablet. Ini kerana Enhancin 
Tablet boleh menjejaskan keputusan 
jenis ujian ini. 
 
Kesan-kesan sampingan 
 
Cirit-birit adalah masalah biasa 
disebabkan oleh antibiotik yang 
biasanya akan berakhir apabila 
pengambilannya dihentikan. Individu 
mungkin mengalami najis berair dan 
berdarah (mungkin disertai dengan 
kekejangan perut dan demam) selewat-
lewatnya dua bulan atau lebih selepas 
mengambil dos terakhir antibiotik. Jika 
ini berlaku, hubungi doctor anda. 
 
Seperti ubat lain, Enhancin Tablet boleh 
menyebabkan kesan sampingan, 
walaupun bukan semua orang akan 
mengalaminya. 
 
Enhancin Tablet boleh menyebabkan 
alahan yang teruk dan tindak balas kulit 
yang serius. 
 
Berhenti menggunakan Enhancin Tablet 
dan dapatkan bantuan perubatan dengan 
segera jika anda mengalami mana-mana 
gejala berikut: 
 
- Tindak balas alahan yang serius 

seperti Drug Reaction with 
Eosinophilia and Systemic Symptoms 
(DRESS).). DRESS biasanya 
bermula dengan simptom seperti 
selesema dengan ruam pada muka 
dan berpanjangan, suhu badan yang 
tinggi dan nodus limfa yang 
membesar. 

- Kulit kemerahan, melepuh, ruam, 
demam, sakit tekak atau kerengsaan 
mata 
 

Beritahu doktor anda jika anda 
mengalami mana-mana kesan berikut 
dan ia membimbangkan anda: 
 
Sangat kerap 
- cirit-birit 
 
Kerap 
- Jangkitan kulat  
- merasa loya (mual),  
- muntah 

Tidak kerap 
- Pening 
- Sakit kepala 
- Ketidakhadaman 
- Ujian fungsi hati yang tidak normal 
- Gatal  
- Gegata  

 
Kekerapan yang tidak diketahui 
-  Bilangan sel darah merah yang 

rendah  
-  Darah mengambil masa lebih lama 

untuk membeku  
-  Bengkak pada kulit seperti pada 

muka atau tekak (angioedema), 
menyebabkan kesukaran bernafas  

- Radang saluran darah yang mungkin 
kelihatan seperti bintik merah atau 
ungu timbul pada kulit, tetapi boleh 
menjejaskan bahagian lain badan 
(hypersensitivity vasculitis) 

- Aktif luar biasa  
- Sawan 
- Lidah menjadi gelap dan berbulu 
- Radang hati (hepatitis) dan penyakit 

kuning 
- Keradangan tiub pada buah pinggang 
- Kristal dalam air kencing 
 
Jarang 
- kekurangan sel darah putih dan 

kiraan platelet 
- Kekotoran gigi  terutamanya pada 

kanak-kanak 
 
Kesan sampingan yang lain 
- Agitasi 
- Keresahan 
- Perubahan tingkah laku 
- Kekeliruan 
- Sukar tidur 
- Darah dalam air kencing 
- Jangkitan faraj 
 
Tanya doktor atau ahli farmasi anda 
untuk menjawab apa-apa soalan yang 
anda ada. 
 
Jumpa doktor atau ahli farmasi anda 
dengan segera jika anda mengalami 
sebarang kesan sampingan selepas 
menggunakan ubat ini. 
 
Anda boleh melaporkan sebarang kesan 
sampingan atau kesan advers ubat 
kepada Pusat Pemantauan Kesan Advers 
Ubat Kebangsaan melalui laman web 
npra.gov.my [Consumers Reporting 
Side Effects to Medicines (ConSERF) or 
Vaccines (AEFI)]. 

Cara penyimpanan dan pelupusan 
Enhancin Tablet 
 
Jangan gunakan ubat ini selepas tarikh 
luput yang dicetak pada bungkusan itu 
atau jika bungkusan itu koyak atau 
menunjukkan tanda-tanda terusik. 
Sekiranya sudah habis atau rosak, 
kembalikan kepada ahli farmasi anda 
untuk dilupuskan. 
 
- Penyimpanan: 
Jauhi semua ubat daripada kanak-kanak. 
 
Simpan di bawah suhu 30˚C, dilindungi 
daripada kelembapan. 
 
- Pelupusan  
Ubat-ubatan tidak harus dilupuskan 
melalui air buangan atau sisa isi rumah. 
Sila rujuk kepada ahli farmasi anda 
mengenai cara yang betul untuk 
melupuskan ubat yang tidak diperlukan 
lagi. Langkah-langkah ini dapat 
membantu melindungi alam sekitar. 
 
Maklumat Lanjut 
 
- Rupa dan warna 
Tablet berwarna putih hingga ke putih 
kekuningan, bersalut filem, berbentuk 
bujur dan dicetak timbul dengan 
“RX713” di satu sisi sahaja 
 
- Bahan-bahan kandungan 
Bahan aktif:  
Amoxicillin trihydrate bersamaan 
dengan amoxicillin…500 mg 
Potassium clavulanate bersamaan 
dengan asid clavulanic ... .125 mg 
 
Bahan tidak aktif: 
Microcrystalline cellulose, sodium 
starch glycolate, colloidal silicon 
dioxide, povidone (K30), eudragit E 
100, isopropyl alcohol, magnesium 
stearate, opadry 03B58965 white, 
polyethylene glycol-400, methylene 
chloride 
 
- Nombor MAL:  
MAL20000018AZ 
 
Pengilang  
Sun Pharmaceutical Ind. Ltd. 
Industrial Area - 3 
Dewas- 455001, India 
 
 
 
 
 

Pemegang Pendaftaran Produk 
Ranbaxy (Malaysia) Sdn. Bhd. 
(A Sun Pharma Company) 
Lot 23, Bakar Arang Industrial Estate, 
08000 Sungai Petani, Kedah, 
Malaysia 
 
Tarikh kemaskini RiMUP: 
15/02/2023 
 
Nombor siri: 
NPRA(R4/1)14102022/00090 


